
ᐃᓗᓯᓕᕆᓂᕐᒥ ᐱᓇᓱᑦᑏᑦ ᑐᑭᓯᒪᔭᐅᑎᑦᓯᓂᕐᒥᒃ ᐱᓇᓱᐊᕈᑎᖃᒻᒪᕆᓯᕗᑦ 
ᐁᑦᑐᑑᑎᐅᒍᓐᓇᑐᓂᑦ ᐋᓐᓂᐊᒧᓕᖓᔪᓂᑦ ᐳᕕᕐᓂᑐᒥ ᓴᓪᓗᓂᓗ 

 

ᑰᑦᔪᐊᖅ, ᑯᐯᒃ - ᔫᓂ 11, 2018 - ᐃᓗᓯᓕᕆᓂᕐᒥ ᐱᓇᓱᑦᑏᑦ ᐋᓐᓂᐊᓯᐅᕐᑏᓗ ᐱᓱᓐᓂᖁᑦ 
ᐊᕐᖁᑎᓂ ᐳᕕᕐᓂᑐᒥ ᓴᓪᓗᓂᓗ ᖃᐅᔨᒪᔭᐅᑎᑦᓯᒐᓱᑦᓱᑎᑦ ᓄᕐᖃᑎᑦᓯᒐᓱᓐᓂᒧᑦ ᐁᑦᑐᑑᑎᐅᒍᓐᓇᑐᓂᑦ 
ᐋᓐᓂᐊᓂᑦ ᑕᒪᒋᓐᓂ ᓄᓇᓖᓐᓂ. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᓄᓇᓕᒻᒥ ᐃᓗᓯᓕᕆᓂᕐᒥ ᐱᓇᓱᑦᑏᑦ, ᐃᓅᓕᑦᓯᕕᒃ ᐋᓐᓂᐊᕕᒃ 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑲᑐᑦᔨᖃᑎᒌᑦᓱᑎᑦ ᐊᔪᐃᓐᓇᕈᑎᖃᕐᖁᑦ ᑲᒪᒋᔭᖃᕐᓱᑎᑦ 
ᒪᕐᕉᒃ ᐅᓄᕐᑐᒪᕆᐅᑦᓱᑎᑦ ᐋᓐᓂᐊᓕᕐᕕᐅᖃᑦᑕᑐᕕᓃᓐᓂᒃ ᓄᓇᕕᒻᒥ. 

ᐃᓚᐅᔪᕕᓃᑦ ᓄᓇᓕᒻᒥ ᐃᓗᓯᓕᕆᓂᕐᒥ ᐱᓇᓱᑦᑏᑦ ᐋᓐᓂᐊᓯᐅᕐᑏᓗ ᐃᓪᓗᓄᑦ ᐁᑲᑦᑕᓂᕐᖁᑦ 
ᖃᐅᔨᓴᕐᑕᐅᓂᕐᒥ ᐊᑐᐃᓐᓇᐅᑎᑦᓯᓱᑎᑦ ᐳᕙᓪᓗᓇᕐᒧᑦ ᐊᒻᒪᓗ ᑯᔭᓐᓂᑯᑦ ᐁᑦᑐᑑᑎᐅᒍᓐᓇᑐᓂᑦ ᐋᓐᓂᐊᓂᑦ. 
ᐱᖓᓱᕕᑦᓱᑎᑦ ᐱᓇᓱᐊᖃᑦᑕᑐᕕᓃᑦ ᓴᓪᓗᓂ ᐳᕕᕐᓂᑐᒥᓗ ᑌᑲᓂ ᐱᓇᓱᐊᕐᓱᑎᑦ ᓄᐊᑦᓯᓂᕐᒥᔪᑦ 
ᓄᑕᐅᖕᖏᓗᐊᓕᕐᑐᓂᑦ ᐄᕐᖃᒐᓂᑦ ᖃᐅᔨᓴᕐᓱᑎᓗ ᐃᓄᖁᑎᖏᑦ ᖃᓄᐃᒐᓗᐊᕐᒪᖔᑕ ᐃᓗᓯᖏᑦ. 
ᐃᓗᓐᓇᑲᓵᑎᒃ ᐃᓪᓗᐃᑦ ᐱᓇᓱᕝᕖᓗ ᐅᐸᑦᑕᐅᓂᕐᖁᑦ ᓄᓇᓕᒻᒥ ᐅᓄᕐᑐᒪᕇᑦ ᐁᑦᑐᑑᑎᐅᒍᓐᓇᑐᒥ 
ᐋᓐᓂᐊᓕᕐᑐᕕᓂᐅᑎᓪᓗᒋᑦ. 

"ᓄᓇᓕᒻᒥ ᐃᑲᔪᕐᓯᒍᓐᓇᕿᑕ ᐱᒋᐊᕐᑎᓯᑎᓪᓗᒋᑦ ᐃᑭᓪᓕᐅᒥᑎᑦᓯᓗᑎᑦ ᐁᑦᑐᑑᑎᐅᒍᓐᓇᑐᓂᑦ ᐋᓐᓂᐊᓂᑦ? 
ᐃᓱᒪᒋᔭᕋ ᐋ. ᑖᓐᓇᑐᖕᖏᑐᖅ... ᓄᓇᓕᒻᒥ ᐱᓯᒪᔪᒥᒃ ᐱᒋᐊᕐᑎᓯᓂᕐᒥ ᖃᐅᔨᒪᒻᒪᑕ ᐃᓄᐃᑦ. 
ᓲᖑᓂᕆᑦᓱᓂᐅ," ᐅᖃᕐᑐᕕᓂᖅ ᑖᒥ ᓴᕕᐊᕐᔪᒃ, ᐋᓐᓂᐊᓯᐅᕐᑎᓄᑦ ᑐᓵᔨᒃ ᓴᓪᓗᓂ. 

ᓄᓇᕕᒻᒥ, ᐁᑦᑐᑑᑎᐅᒍᓐᓇᑐᑦ ᐋᓐᓂᐊᑦ ᖃᐅᔨᔭᐅᒻᒪᑕ, ᐱᓇᓱᖃᑎᒌᑦᑐᑦ ᓄᓇᓕᒻᒥ 
ᒪᓕᑦᓯᐊᑐᐹᓗᖃᑦᑕᓂᕐᖁᑦ ᐋᓐᓂᐊᓯᐅᕐᑕᐅᑎᑦᓯᓱᑎᑦ ᐃᓄᓐᓂᑦ ᖃᐅᔨᒪᔭᐅᔪᓂᑦ ᐁᑦᑐᑑᑎᐅᒍᓐᓇᑐᓂᑦ 
ᐋᓐᓂᐊᓕᓐᓂᑦ (ᐅᑦᑑᑎᒋᓗᒋᑦ: 94% ᑯᓄᕆᐊ, 100% ᓯᕕᓕᔅ, 100% ᐁᑦᑐᑑᑎᐅᒍᓐᓇᑐᒥ ᐳᕙᓪᓗᓂᖅ).  

ᐱᔭᕆᐊᑐᔪᒍᑎᒋᓲᖓ ᓄᓇᕕᒻᒥ ᓄᓇᓖᑦ ᓱᑲᑦᑐᒥ ᖃᐅᔨᔭᐅᑲᐱᓱᖑᖕᖏᒪᑕ ᓄᐃᒋᐊᖕᖓᑎᓪᓗᒋᑦ. 
ᓱᓕᓗᐊᖕᖑᐊᑐᖅ ᐋᓐᓂᐊᓄᑦ ᐃᓕᑕᕐᓇᐅᑎᖃᖕᖏᑐᓄᑦ, ᐅᑦᑑᑎᒋᓗᒋᑦ ᓯᕕᓕᔅ, ᑯᓄᕆᐊ, ᑲᓚᒥᑎᐊ 
ᐳᕙᓪᓗᓇᕐᓗ ᐁᑦᑐᑑᑎᐅᒍᓐᓇᖏᑦᑐᖅ ᐅᕝᕙᓗᓐᓃᑦ ᐱᒋᐊᕐᖃᑎᐅᑎᓪᓗᒋᑦ. ᓇᐅᓕᒫᓂ ᐃᓗᓯᓕᕆᓂᕐᒧᑦ 
ᐱᓇᓱᑦᑎᖏᑦ ᐃᓚᐅᔪᐃᓗ ᓴᓪᓗᓂ ᐳᕕᕐᓂᑐᒥᓗ ᑲᑎᓐᓂᖁᑦ ᕿᒥᕐᕈᒋᐊᓪᓛᓱᑎᑦ ᖃᐅᔨᓴᕐᑕᐅᒍᑎᕕᓂᕐᓂᑦ 
ᖃᓄᐃᓗᕈᑎᑦᓴᓯᐊᖑᓂᕐᐹᓯᐅᕐᓱᑎᓗ ᐊᓯᖏᓐᓂᑦ ᓄᓇᓂ ᐱᓯᒪᔪᓂ, ᑐᑭᑖᕈᑎᐅᓐᓂᖁᖅ 
ᖃᓄᕐᑐᕈᑕᐅᒻᒪᕆᓂᐊᕐᑎᓗᒋᑦ ᐁᑦᑐᑑᑎᐅᒍᓐᓇᑐᑦ ᐋᓐᓂᐊᑦ ᑭᓇᓕᒫᒃᑯᓗ ᐃᓚᐅᑎᑕᐅᓗᑎᑦ.  



 
 

P.O BOX 900, KUUJJUAQ (QUEBEC) J0M 1C0 
TEL: 1-844-964-2244 / 819 964-2222 FAX: 819 964-2888 

"ᑕᒪᓐᓇ ᑕᑯᓐᓇᕆᐊᖓ ᐱᕙᓪᓕᐊᑎᓪᓗᒍ ᐱᐅᔪᒻᒪᕆᐅᖃᑦᑕᑐᖅ; ᑕᒪᒋᒃ ᓄᓇᓖᒃ ᐱᑦᓯᐊᑐᒻᒪᕇᒃ. 
ᐃᓘᓐᓇᑎᑦ ᖃᐅᔨᓴᕐᑕᐅᓂᑦᓴᒥᓂᑦ ᐊᖏᕐᑐᕕᓂᑦᓯᐊᖑᑦᓱᑎᑦ, ᐊᒥᓲᓂᕐᓭᑦ ᐃᓄᐃᑦ ᐅᐱᒍᓱᑦᓱᑎᑦ 
ᐃᓚᐅᓐᓂᖁᑦ. ᑕᒪᓐᓇ ᐱᓇᓱᐊᕐᑕᐅᔪᖅ ᐊᑐᐃᓐᓇᐅᑎᒍᒪᔭᕗᑦ ᓄᓇᓕᓕᒫᓄᑦ ᓯᕗᓂᑦᑎᓂ!" ᐅᖃᕐᑐᕕᓂᖅ 
ᓕᓐᑕ ᑯᑌᖕ, ᑐᑭᒧᐊᑦᑎᓯᔨᒃ ᐋᓐᓂᐊᓯᐅᕐᑎᓂᑦ ᐃᓅᓕᑦᓯᕕᒃ ᐋᓐᓂᐊᕕᖓᓂ. 

ᐊᕝᕕᐊᓗᑕᐅᖃᑕᐅᔪᑦ ᐋᓐᓂᐊᓯᐅᕐᑕᐅᓂᕐᒧᑦ ᐅᖃᔭᐅᑎᐅᓂᐊᖕᖑᒧᑦ; ᓄᓇᓕᓐᓂ ᖃᐅᔨᒪᐅᑎᔪᐃᓐᓇᐅᓱᑎᑦ, 
ᐋᓐᓂᐊᕕᐊᐱᒻᒧᑦ ᐁᑐᐃᓐᓇᑐᖅ ᓴᐱᕐᑌᑐᒐᓱᑐᐃᓐᓇᕆᐊᓕᒃ. ᐃᓱᒪᓂᕐᓗᓂᖅ ᐱᑦᔪᑎᐅᑐᐃᓐᓇᕆᐊᖃᕐᒥᔪᖅ 
ᓱᕐᕃᖃᑎᐅᑦᓱᓂ ᐃᓚᖏᓐᓂᑦ ᐁᑦᑐᑑᑎᐅᒍᓐᓇᑐᓂᑦ ᐋᓐᓂᐊᓂᑦ. ᐃᓪᓗᓄᑦ ᐳᓚᕋᕐᓂᐅᓚᐅᔪᒥ, ᐊᖓᔪᑦᓰᑦ 
ᓄᑲᕐᓰᓗ ᐃᓚᐅᑦᓯᐊᓂᕐᖁᑦ ᐅᓄᕐᑑᓱᑎᑦ ᖃᐅᔨᓴᕐᑕᐅᓂᕐᒥ ᐱᓇᓱᐊᕐᑕᐅᔪᓂ ᖃᐅᔨᒍᑎᐅᓂᐊᕐᓱᓂ ᐃᓄᓐᓂᑦ 
ᐋᓐᓂᐊᓕᓐᓂᑦ ᑭᓯᐊᓂ ᓄᐃᑦᓯᒐᓱᓐᓂᐅᒥᑦᓱᓂ ᖃᐅᔨᓴᕐᑕᐅᓂᖅ ᐱᐅᓯᑐᐃᓐᓇᐅᓂᖓᓂᒃ ᐊᒻᒪᓗ 
ᐃᓱᒪᓂᕐᓗᒍᑎᐅᓱᓂ ᕈᓐᓀᑎᑦᓯᒐᓱᑦᓱᓂ ᑌᒃᑯᓂᖓ ᐋᓐᓂᐊᓯᐅᕐᑕᐅᑎᒐᓱᑦᑐᓂᑦ. 

"ᑖᓐᓇ ᓄᓇᓕᑦᑎᓂ ᖃᓄᐃᖕᖏᓯᐊᓕᐅᒥᑎᑦᓯᒐᓱᒍᑎᒃ, ᐋ, ᑭᓯᐊᓂ ᐃᓱᒪᒍᓯᕐᒥ ᐊᓯᑦᔩᒋᐊᕐᓂᐅᒥᔪᖅ. 
ᐃᓱᒪᓂᕐᓗᒍᑎᐅᓱᓂ ᐊᒥᓱᓂᑦ ᐱᑕᖃᕐᒪᑦ ᐁᑦᑐᑑᑎᐅᓲᓂ ᐋᓐᓂᐊᓄᓕᖓᔪᓂᑦ, ᐃᓱᒪᓂᕐᓗᒍᑎᐅᓱᖅ 
ᓄᕐᖃᑎᒋᐊᖃᕐᖃᕗᑦ. ᐃᓄᐃᑦ ᖃᐅᔨᓴᕐᑕᐅᔪᑦ ᐋᓐᓂᐊᓯᐅᕐᑕᐅᔪᐃᓗ ᐱᓀᓗᑕᐅᖕᖏᑐᑦ: ᖃᓄᕐᑐᕈᑎᐅᕗᓪᓕ," 
ᐅᖃᕐᑐᕕᓂᖅ ᑯᓗ ᑐᑲᓚᒃ ᐃᓗᓯᓕᕆᓂᕐᒧᑦ ᑲᑎᖕᖓᔨᒃ ᐳᕕᕐᓂᑐᒥ. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑭᓇᓕᒫᒃᑯᓂᑦ ᐱᒍᑦᔨᔪᖅ ᑎᒥᖕᖑᑐᕕᓂᖅ 1978ᒥ ᔦᒻᔅ ᐯ ᐊᒻᒪᓗ 
ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑕᕐᕋᖓᓂ 55 ᐃᑰᓇᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓂᑐᓂᑦ. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

 

 

ᐱᓯᒪᔪᖅ:   ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ   

 

ᖃᐅᔨᒋᐊᕐᕕᐅᒍᓐᓇᑐᖅ:    Rhéal Séguin 
   Communications Officer  

 ᐅᖄᓚᐅᑎᖓ.: 819 964-2222 / 1 844 964-2244 
ᓃᓂᕐᓗᒍ 223 

   ᐅᖄᓚᐅᑎᖓ ᑎᒍᒥᐊᒐᖅ.: 418 564-6974  
   ᖃᕆᑕᐅᔭᑎᒍ ᓯᓚᑎᖓ: rheal.seguin.ciussscn@ssss.gouv.qc.ca 
 

 
 

 


